VENDIM
Nr.55, daté 3.2.2010

PER DEKLARIMIN E DETYRUESHEM TE DEKLARATAVE TATIMORE DHE TE
DOKUMENTEVE TE TJERA TATIMORE, VETEM NEPERMJET FORMES
ELEKTRONIKE

Né mbéshtetje té nenit 100 té Kushtetutés dhe té nenit 65 té ligjit nr.9920, daté 19.5.2008
“Pér procedurat tatimore né Republikén e Shqipérisé”, té ndryshuar, me propozimin e Ministrit té
Financave, Késhilli i Ministrave

VENDOSI:

1. Deklarimin e detyrueshém, vetém népérmjet formés elektronike, té deklaratave
tatimore dhe té dokumenteve té tjera tatimore, objekt i kétij vendimi, me té cilat nénkuptohen:

a) Deklarata tatimore, né kuptim té kétij vendimi, jané formularét:

i) e deklarimit dhe té pagesés sé TVSH-sg;

ii) e deklarimit dhe té pagesés sé tatimit mbi té ardhurat nga punésimi;

iii) e deklarimit dhe té pagesés sé tatimit mbi fitimin;

iv) e deklarimit dhe té pagesés sé kontributeve pér sigurimet shogérore e shéndetésore.

b)  Dokumente tatimore, né kuptim té kétij vendimi, jané librat e blerjes dhe té shitjes.

2. Subjektet e regjistruara prané Drejtorisé Rajonale té Tatimpaguesve té Médhenj duhet
té béjné dorézimin e deklaratave tatimore dhe té librave té blerjes e té shitjes, vetém népérmjet
formés elektronike, duke filluar nga periudha tatimore, nga datal janar 2010.

3. Subjektet e regjistruara pér TVSH-né dhe tatimin mbi fitimin, t& regjistruara prané
drejtorive rajonale tatimore duhet té€ béjné dorézimin e deklaratave tatimore dhe té librave té
blerjes e té shitjes, vetém népérmjet formés elektronike, duke filluar nga periudha tatimore, nga
data 1 mars 2010.

4. Subjektet e regjistruara pér TVSH-né dhe subjekt i tatimit mbi té ardhurat personale
pér biznesin e vogél duhet té béjné dorézimin e deklaratave tatimore, vetém népérmjet formés
elektronike, duke filluar nga periudha nga data 1 korrik 2010.

5. Entet shtetérore jané té detyruara té paragesin deklaratat tatimore pér tatimin mbi té
ardhurat personale, sigurimet shogérore dhe shéndetésore, vetém népérmjet formés elektronike,
duke filluar nga periudha tatimore, nga data 1 mars 2010.

6. Ngarkohen Ministria e Financave dhe Drejtoria e Pérgjithshme e Tatimeve pér
nxjerrjen e udhézimit, né zbatim té kétij vendimi.

7. Ngarkohen Ministria e Financave dhe Drejtoria e Pérgjithshme e Tatimeve pér
zbatimin e kétij vendimi.

Ky vendim hyn né fugi pas botimit né Fletoren Zyrtare.

KRYEMINISTRI
Sali Berisha

